
BI LAGUN KAXA BARRUAN   

      Kaixo irakurleok, ni Josetxo naiz, eta nire abenturak, ipuin bihurtzen ditut. Irakurri hurrengoa!

       Bazen behin, Almatzu izeneko herri bat. Bertan, larrez, basoz, zuhaitzez, animaliez eta paisaia polit eta berde - hori batez inguratutako herrian, Aitor eta Josetxo bizi ziren. Oso ondo konpontzen ziren  elkarrekin, auzokideak eta ikastola berdinean baitzebiltzan. Aitor, lodikotea, argia eta jatorra zen. Josetxo berriz, argala, korrikan bikaina eta burugogorra zen. Egunero ibiltzen ziren elkarrekin jolasten, eta misterioak eta abenturak liluratzen zitzaizkien. Misteriozko eta abenturazko ipuinak irakurtzen zituzten, baita liburu hauekin amets egin ere.

Egun gris eta euritsu batean, andereñoak ipuin bat bidali zien hurrengo hilerako. Haien bizitzako momentu bat izan behar zela esan zien, haien bizitzako momenturik zirraragarriena. Arratsaldean bi lagunak, Josetxoren etxera joan ziren, ganbarara hain zuzen ere, ez baitzekiten bertan zer zegoen. Linterna bana hartu, eta eskailerak igo ondoren, ganbarara sartu ziren. Eskuinaldean, aulki zahar bat zegoen, eta honen atzean, antzinateko arropak zeuden, Josetxoren ustez, bere aiton - amonenak. Ganbara aztertzen hasi ziren, eta halako batean, kaxa arraro bat ikusi zuten. Piratek altxorra gordetzeko erabiltzen zutenaren antzerakoa zen, baina bertan hitz batzuk agertzen ziren hautsez erdi- estalirik. Aitorrek, altxorraren kutxa izango zela esan zuen,  baina kaxakoa irakurtzen hasi zen: 

-    E iei, muu eau beea oao aee ea oo zaia a eia ieea.

        Ondoren hautsa kendu eta berriro irakurri zuen:

        -  “Ez ireki, bestela mundu ezezagun batera joango zarete eta oso zaila da bertatik irtetea.”- esan zuen Aitorrek.

         Hiru segundutan, biak, harriturik geratu ziren, eta jakinminak eta misterioak liluraturik kaxa ireki zuten. Bat batean, haize bolada batek, kaxan sartu zituen bi lagunak, eta ganbara hutsik geratu zen. Altzairuak, kaxa eta baita armiarmak ere haiekin joan ziren. Tunel edo zulo koloretsu bat igaro ondoren, bi lagunak mundu ezezagun batera heldu ziren. Iluna, beldurgarria, eta zaratatsua zen oso. Animalien zaratak entzuten ziren, eta arbolak erdi hilik zeuden. Aitor eta Josetxoren abentura bat hastera zihoan.

Halako batean, jeinu, iratxo, galtzagorri edo beste izaki arraro bat atera zen arbola atzetik, eta munduko mapa eman ostean, hodei gris eta handi batean desagertu zen. Aitor eta Josetxo, etxerako bidea aurkitzen saiatu ziren. Izakiak emandako orrialdearen arabera, ganbara aurkitu behar zuten, horretarako, 3 proba gainditu behar zituzten elkarlanean eta makilatxo magiko banarekin. Halako batean ingurukoa biraka hasi, eta itsaso ilun eta zakar baten erdian agertu ziren hego banarekin. Hortik gutxira, piratak agertu zitzaizkien, eta Aitorrek, Josetxori, haiengana korrika joan eta zulo beltzaren bitartez, piratak desagertarazteko esan zion. Hau egin, eta itsasoa biraka hasi zen, suz inguraturiko desertu bat bilakatu arte. Bertan Fenix maltzurra azaldu zen, bi lagunek makilak hartu, eta suhiltzaileen maukak balira bezala, Fenix -a busti zuten. Tamalez, txori hori oso indartsua zen, eta sua jaurti zien. Ondoren, Aitorrek, hondarrean zegoen makilatxoa hartu eta Fenix -a hil zuen. Biak lagunak dunetatik altxatu, “ senda mari-mari, eta gaixo ez jarri “ esan, eta suak utzitako zauriak sendatu zituzten. Ez zekiten zer egin, eta bertan geratzea pentsatu zuten. 

Egunak joan egunak etorri, biak esnatu ziren. Oraingoan ez zeuden desertuan, laberinto batean baizik. Ezin ziren hegan irten, bertan suzko sare bat baitzegoen, eta ibiltzen joan behar izan zuten derrigorrez. Bi lagunek,  aurrerantz jo zuten, atzean, zulo ilun eta beltz bat zegoelako.Galduta zeuden, edonorakorik gabe, eta azkenean, makila hartu, eta “abra kadabra agertu dadila mapa” esan eta eskuetan, laberintoko mapa agertu zitzaien. Askoz ere ziurrago, eskuinalderantz  joan ziren. Hortik segundu batzuetara, lurrean, orri polit, eder, koloretsu eta fidagarri bat aurkitu zuten, baina zoritxarrez, kristalezko kaxa baten barruan zegoen, eta horri buruz ezer jakin gabe, hobe zela ez hartzea pentsatu zuten. Baina orrian zekarrena garrantzitsua bazen? Eta bertan hirugarren probaren helburua balego? Zer egingo zuten?

· Ez dakit, baina hemendik lehen ere pasatu garelakoan nago, galdu egin gara –esan zuen Aitorrek.

·  Ezetz ba, agian papeltxoan jartzen duena irakurriz gero,  hirugarren proba gainditu eta etxerako  bidea aurkituko dugu -esan zuen Josetxok.

 Biak, kristala nola hautsi pentsatu, eta haien gorputza kapa batez estalirik, harri handi bat jaurti eta kristala hautsi zuten. Ondoren papeltxoa hartu eta irakurri egin zuten. Bertan hau jartzen zuen:

                                                 “ Kaixo lagunak:

                                                          Berritsu naiz.  Hasieran ikusi zenuten

                                                          iratxoa. Zuen probaren helburua,

                                                           zuen ganbara aurkitzea da, 

                                                           Horretarako, ordu bat duzue

                                                            eta laberinto honek, hiri baten

                                                           tamaina duela abisatzen dizuet.

                                                                              ZORTE ON!!                 “

      Han hasi ziren biak, bilatu eta bilatu, eta 2 minutu falta zirenean, haien makilatxo magikoak hartu, haien gorputzak izotz lauki batean sartu eta labirintoa erre zuten. Urrunean, ganbara ikusten zen, baina ez zen pozik egoteko arrazoia, izan ere, erlojuari begiratu eta hogei segundu falta  zirela ohartu ziren. Halako batean, korrikan hasi, eta tximista baino azkarrago, azkeneko segunduan heldu ziren. Ez zekiten zer egin, eta bertan sartu ziren, labirintoko ganbaran, edo zehatz-mehatz esanda, etxekoan.

· Justu-justu heldu gara -esan zuen Josetxok.

· Bai, eta orain abentura honen ipuina egin dezakegu, izan ere hau izan da bizitzako momenturik zirraragarriena- esan zuen Aitorrek.

· Egia da!

· Goazen idaztera, seguraski andereñoak oso pozik irakurriko du.

     Hurrengo hilabeteetan, ikastolako aldizkarian argitaratu zuten ipuina.

      Gustatu al zaizue nire abentura? Ba egon prest, laster beste bat izango dut eta, irakurri, seguraski gehiago gustatuko zaizula, eta agian, zuek agertuko zarete...

